
Kapindi, Mulungu ahuma
Malaika Gabriel kwa
mwanamwali muthana
muyahuddi ariye
ifiwa Mariamu. 



Akimwamba, “Undazhala
muhoho wa kilume vikara
undamuifa dzinare JESO. 
Andaifiwa muhoho wa ariye
Dzulu. Andathawala

milele”.



“Vindakaladze?” Ye 
mwanamwali ariye guthuka
akiuza. “Sidzakala na
mulume yeyosi.” Ye 
Malaika akiamba, 
ye muhoho
andambola kwa
Mulungu. 
Kakundakala
na baba Mutu.



Ye Malaika akiambira
Mariamu, Binamuo
Elizabeth wakala na
muhoho kahiza
ukare wa kwakwe. 



U`u pia were ni mujiza. 
Ka keresire, Mariamu
akitsembera kwa
Elizabeth, 
makimuthukuza
Mulungu
famwenga.



Mariamu were 
uchumbiwa na were 
ahalwe ni Yusufu. 
Yusufu makasirika
muno, mariho
patha habari
kwamba
Mariamu ana tumbo. 
Afikiria kukala
Mariamu were 
ana tumbo ya
mulume munjine.



Kahiza ndoso, Malaika wa Mulungu
akiamba kwa Yusuf kwamba ye 
muhoho ni wa Mulungu. 
Yusufu were amusaide
Mariamu kurera Jeso.



Yusufu wa amini na kumthii Mulungu. 
Pia waheshimu
sharia za ntsi
ya kwao. 



Kwa sababu ya sharia mbisha, Yusufu
na Mariamu ambola
hadi mdzini kwao
kuriha riba.



Mariamu were yu
thayari kudzivugula
muhoho yiye. 



Lakini Yusufu
Kamapathire hatu
ha kuzhalira ye 
muhoho. Vyumba
zho si zere
zidzadzala.



Yusufu, makipatha hatu. Ye muhoho Jeso
akizhalwa.  Mamaye maki mulaza kwenye
chaa, hatu ambaho
fahumika ni
anyama
kurya
nyasi
zao.



Haho hehi, Arisa makala mana rinda makundi
ga anyama ao. Malaika wa
Mulungu akidza, akiambira

habari zizho
za ajabu.



“Kuna muhoho azhalwa siku ya rero kahiza
mudzi u`u wa Daudi Mwokoli

ariye ni Bwana Jeso.”



Ghafula, Malaika anji akung`ala
makilairira, makimwimbira
Mulungu makiamba, …



… “Utukufu kwa Mulungu ariye
Dzulu na amani duniani, 
mahendo madzo kwa atu.”



O arisa, makikaza hadi kuko chaani. 
Mariho ona ye muhoho, makiambira

atu osini kala aona zho arizho
aambirwa ni o Malaika.



Siku arubaini badaye, 
Yusufu na Mariamu areha
muhoho hadi nyumba
ya Mulungu kuko
Yerusalemu. 



Muthumia ariye ifiwa saimoni
wamwimbira Mulungu kwa
ye muhoho, Gonya
mkare mumwenga
ariye ifiwa Hana, 

mthumishi
wa
Bwana, 

Akimboza
mumvera.



Mosi mamanya kukala
Jeso were ni muhoho wa
Mulungu. Mwokoli
ariye ahidiwa. 
Yusufu Akimboza
dhabihu ya anyama
airi. Yiyi yeri ni
dhabihu ya atu
masikini Wakathi
mana reha muhoho
musha kahiza
nyumba ya Bwana.



Wakathi badaye, 
Nyenyezi ya
hakeye, 
yalongoza
atu a busara

kumbola mutswero wa dzuwa
hadi Yerusalemu. “Ahiko
ye Mufalume wa ayahudi
ye dzi zhalwa?” makiuza. 
Funamala fumwabudu.



Mufalume Herode
masikira Kuhusu ao
atu a busara. 
Akibujika, Maki uza, 
Ahiko ye muhoho, 
“Namala ni mwabudu
vizho.” Vikara were 
anakenga. Herode
wamala
kumulaga
Jeso.



Yo nyenyezi ya alongoza
ao atu a busara tha kuko
nyumabni mariko ishi
Yusufu, Mariamu na

muhoho wao. 



Kwa kuvumbama na kwabudu, 
ao asafiri amboza vipawa
kwa Jeso, dhahabu

mavumba na
manemane
na manukato.



Mulungu wa kanya o 
atu a busara auye
nyumbani chi siri. 
Herode were atsukirwa. 



Kupanga kumulaga
Jeso, Yiye Mufalume
wa mai waulaga ahoho
osi alume ko
Bethelehemu.



Lakini Herode
kadimire kumulumiza
muhoho wa Mulungu! 
Yusufu na Mariamu
amboza muhoho
`tha hatu ha 
urinzi kuko misiri
baada ya

kukanywa
kahiza ndoso.



Herode arizho
afwa, Yusufu
amureha Mariamu
na Jeso

kumbola misiri. Aishi
hehi na Mudzi utithe Nazarethi, 
hehi na bahari ya Galilaya.



Kuzhalwa kwa Jeso

Ngano kulaa kwa Neno ra
Mulungu, Bibilia,

Inapatikana

Matayo 1-2, Luka 1-2

“Uhenyo wa Maneno ga kwako gana
reha mwangaza.”  Zaburi 119:130



Mwisho



Ngano zizi za bibilia, zinasumurira dzulu ya
Mulungu, arivyo wa ajabu, ariye huumba, 

gonya anamala fumumanye.

Mulungu anamanya kukala psiswi fwahenda
mai, ambazyo anaziha Dambi. Adabu ya

dambi ni chifo, lakini Mulungu anahuhenza
zhomu here akilazsha muhoho wa hakeye, 
Jeso, afe musalabani ili akale yo adabu ya
dambi za kwako. Gonya Jeso akifufuka na
akienda Mulunguni! Vikara ukimwamini na
umwambire akusamehe dambi za kwako, 

andakusamehe! Andakudza aishi na
uwe vivi, na undaishi naye milele na milele.



Gonya kikala unaamini u ujeri, 
umwambire Mulungu vivi:

Jeso, naamini kukala uwe u Mulungu, 
Wakala mutu, ukifa kwa ajili ya dambi za
kwangu, na vivi unaishi keheri.  Nakuvoya

nzoo maishani mwangu na unisamehe dambi
za kwangu, ndo nikale na maisha, na siku
mwenga nikale na uwe milele na milele.  

Nisaidia nikweshimu, na nikwishire here 
muhoho wa kwako. Amina.

Shoma Bibilia vikara u nene na Mulungu
kila siku! Johana 3:16

